
	క.	
ఆమూలయోగి పెట్టిన

భామినిఁ దావెచ్చపెట్టి భయవిహ్వలుఁడై

భూమిపతి తనదుపుత్రిక

నామాంత్రికశిష్యునకుఁ బ్రియాంగన జేయన్.

అతఁ డక్కాంత దోడ్కొని గృహంబునకు వచ్చుటయును.

	తే.	
పడఁతి నని మున్ను సతికి గర్భంబు చేసి

నట్టివిఫ్రుండు తనకాంత యనుచుఁ బట్టఁ

దండ్రియగు రాజు నాకిచ్చె దారవోసి

యనుచు నిరువురు జగడింప నత్తపస్స్వి.

తలిదండ్రు లీక వనితన్

దలపొలమున గూడికొనినఁ దా ధవుఁ డగునే

తలిదండ్రు లిచ్చువాఁడే

యలివేణికి నాథుఁ డితరు లగుదురె నాథుల్.

అనిన నెప్పటియట్ల వటంబునకుం జారిన పట్టితెచ్చుసమయంబున నొక్కకథ వినుమని యిట్లనియె.

యాచకనూత్నమేఘుఁడు సమంచితమానధనుండు గాఢబా

హాచటులప్రతాపసముదగ్రవినిర్జితశాత్రవుండు శా

స్త్రోచితమార్గలక్షణగుణోదయుఁ డాత్మవిచారుఁడైన యా

ఖేచరనాథుఁ డొప్పు జనకీర్తితకీర్తికళామహోన్నతిన్.

	వ.	
ఆగంధర్వశేఖరుండు కామగమనంబైన(?) విమానారూఢుండై లోకములం జరియించుచుండుకాలంబున.

